
DATOS sobre XOSÉ RAMÓN FANDIÑO VEIGA.  

XOSÉ RAMÓN FANDIÑO VEIGA naceu en Santiago de Compostela. É licenciado en 
Filoloxía Hispánica pola Universidade de Santiago. Redactor e director da Gran 
Enciclopedia Gallega, así como dos primeiros tomos de Xeografía de Galicia, 
publicada pola mesma editorial. Traballou no Instituto Galego de Información, 
colaborando estreitamente con Isaac Díaz Pardo, Ediciós do Castro e o Grupo 
Sargadelos. Foi colaborador, tradutor e asesor científico de importantes eventos 
culturais como "Galicia no Tempo", "V Centenario da Universidade de Santiago", 
"Galicia Terra Única", "Xacobeo 99"... Colaborador de diversos medios de 
comunicación, especialmente da Radio Galega  e guionista de series televisivas. 
Conferenciante e relator en numerosas tribunas. Pertence ó padroado do Museo do 
Pobo Galego e á Asociación de Traductores en Lingua Galega. Na actualidade é 
presidente da Fundación Pedrón de Ouro. Recibiu o "Premio de Xornalismo V 
Centenario" da USC. 

Como ensaísta son de destacar, entre outros, os seus estudos sobre a amplitude 
renacentista e o solpor barroco da literatura en Galicia, o ambiente dos círculos 
literarios galegos do século XIX, o rexurdimento da lingua e literatura galega, a visión 
que da cidade de Santiago deixaron os grandes escritores universais, a actualización 
dos estudos sobre a estancia de Castelao nos Estados Unidos ou a edición crítica e 
comparada dos manuscritos da peza teatral de Castelao Os vellos non deben de 
namorarse. Publicou varios libros, sobre todo centrados en aspectos biográficos (Xan 
de Forcados, Luís Bouza Brey, Isaac Díaz Pardo), artísticos e literarios. 

 
 
 
 
 


